
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
জীবন বৃত্তান্ত শ্রীহট্টের ইতিবৃত্ত ১৪৭
শ্যাম রাম দাস
শ্রীহট্ট শহরে গৌরকিশোর দাস নামে সাহু বংশীয় এক ধনবান ভূমাধিকারী ছিলেন। ধনজনের অভাব না থাকিলেও তিনি একটি পুত্ররত্বের অভাব অনুভবে সৰ্ব্বদা ভাবিত থাকিতেন এবং তজ্জন্য তাহার দান ধ্যানের ক্রটি ছিল না, ইহার প্রদত্ত ঢাকাদক্ষিণ ঠাকুর বাড়ীর আনন্দ রাম মিশ্র নামীয় ১২২১ সনের ২৪শে মাঘ তারিখযুক্ত দুলালী পরগণায় /১ ভূমি দেবত্র দানের রিজেষ্টরীকৃত এক দলিল আমরা দেখিয়াছি।
ভগবান গৌরকিশোরের আশা পুরাইয়াছিলেন, শার্ষোল্লেখিত শ্যামরামই তাহার পুত্র। শ্যামরাম বাল্যবধিই সুশীল ও মেধাবী। শহরবাসী ধনী সন্তানের কোন দোষই তাহাতে ছিল না।
করিয়াছিলেন এবং তিনিও দক্ষতার সহিত সে কাৰ্য্য সম্পাদন করেন। তাহার সময়ে পৈত্রিক সম্পত্তি ও সম্মান আরও বৰ্দ্ধিত হইয়াছিল। শ্রীহট্ট শহরের অধিকাংশ ভূমি ইহার ছিল, পরে সরকারী কার্য্যে গবর্নমেন্ট তাহা গ্রহণ করেন। শহরের উপরে ইহার অনেক অট্টালিকা ছিল,
অদ্যাপিও তাহার ২/১টি আছে। ইহার পুত্রের নাম সূৰ্য্যকুমার দাস। সূৰ্য্যকুমার বাবুর দৌহিত্রগণ তাহার পরিত্যক্ত সম্পত্তির অধিকারী হইয়াছেন।
শ্ৰীবাস পণ্ডিত
শ্রীহট্টের পঞ্চখণ্ডে পণ্ডিতের পাড়া নামক এক পল্লী আছে, তত্রত্য, ব্রাহ্মণবর্গের সাধারণ খ্যাতি পণ্ডিত । শ্ৰীবাস পণ্ডিত সপরিবারে শ্রীহট্ট হইতে নবদ্বীপে চলিয়া গিয়াছিলেন। শ্রীচৈতন্য ভাগবতে লিখিত আছে যে, শ্রীবাস প্রভৃতি শ্রীহট্টবাসী ছিলেন। নবদ্বীপের যে পল্লীতে শ্রীহট্টবাসিগণ বাস করিতেন, শ্রীবাস তথায়ই বাসস্থান নিৰ্ম্মাণ করিয়াছিলেন। জগন্নাথ মিশ্রের বাড়ীর সন্নিকটেই তাহার বাড়ী ছিল। শ্ৰীমহা প্রভুর পিতা জগন্নাথ মিশ্র শ্রীবাসের সমবয়স্ক ও বন্ধু ছিলেন। বন্ধু তনয় নিমাইকে শ্রীবাস পুত্রবৎ স্নেহ করিতেন; মান্য ব্যক্তি ও পিতৃবন্ধু বলিয়া নিমাইও শ্রীবাসকে দেখিলেই নমস্কার করিতেন।
যুবক নিমাইর একটা কাণ্ড এই ছিল যে, বৈষ্ণব পাইলে তিনি একটু রঙ্গ করিতে ছাড়িতেন না, এই বৈষ্ণব যদি আবার শ্রীহট্টবাসী হইত, তবে মাত্রা আরও চড়িত। শ্রীবাস বৈষ্ণব প্রধান, কিন্তু গুরুলোক বলিয়া নিমাই তাহাকে কিছু বলিতে পারিতেন না। একদিন কিন্তু সে সুযোগ ঘটিয়া গেল। একদিন শ্রীবাস পথে নিমাইকে পাইয়া বলিলেন–“ভাল নিমাই। এখন তুমি নিতান্ত ছেলে মানুষ নও, এখন নদীয়া যুড়িয়া তোমার যশঃ সৌরভ, এখন কি আর তোমার চাপল্য শোভা পায়? তুমি বৈষ্ণববর্গকে অনর্থক চটাও কেন?” নিমাই দাড়াইয়া মাথা হেট করিয়া শান্ত ছেলের মতো কথা কয়েকটি শুনিলেন, যেন বড়ই লজ্জা পাইয়াছেন। কথা শেষ হইলে ভূমি-লগ্ন নয়নেই বলিতেছেন—“সে ভাল, তবে আরো কিছুদিন পড়ে নেই, তারপর আপনাদের কৃপায় ভক্ত হইব;" একটু থাকিয়া বলিতেছেন,—“এমন ভক্ত হইব যে ব্ৰহ্মা শিবাদি আমার দ্বারস্থ থাকিবেন” “ভাল উপদেশ দিতে আসিয়াছিলাম" ভাবিয়া ধৰ্ম্মনিষ্ঠ উপদেষ্টা আর তথায় তিষ্ঠিলেন না-চলিয়া গেলেন।
পাইলেন যে, সে সমস্ত বাক্য একেবারে মিথ্যা নহে। শ্রীবাসও তখন বুঝিতে পারেন যে নিমাই যে ভক্তিধনের অধিকারী, তাহাতে ব্ৰহ্মা শিবাদি তাহার দ্বারস্থ হওয়া বড় কথা নহে। নিমাইর অতুলনীয় প্রেমভক্তি, নিমাইর মধুর কীৰ্ত্তন-লীলা শ্ৰীবাসাদি সকলকেই আকৃষ্ট করিল, তাহারা

		 এই পাতা শেষ সম্পাদিত হয়েছে ০২:৩৬টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

